
KANTON SARAJEVO STRUČNA SLUŽBA ZA ZAJEDNIČKE POSLOVE
ulica Reisa Džemaludina Čauševića br. 1 71 000 Sarajevo 
ID broj: 4200667410006
koju zastupa načelnik Fikret Jašarević, ( u daljem tekstu Kupac) 
i
“ORKA” d.0.0.
ulica Mula Mustafe Bašeskije br. 6, 71 000 Sarajevo 
Ш broj: 4200891300003
koju zastupa direktor Nihad Salkić (u daljem tekstu: Izvršilac)

Ugovor
o ustupanju usluga izrade, isporuke i implementacije softverskog sistema

elektronske pisarnice

Clan 1.
(Predmet Ugovora)

Predmet Ugovora je ustupanje usluga izrade, isporuke i implementacije softverskog 
sistema elektronske pisarnice za potrebe Kantona Sarajevo.
Osnovni elementi Ugovora se utvrđuju na osnovu ponude broj: P-18-0030 od 20.07.2018. 
godine, zaprimljene pod brojem: 17-14-28456 od 20.07.2018. godine.

Član 2.
(Vrijednost ugovora - cijena)

Ukupna cijena po ovom Ugovoru za usluge iz člana 1. iznosi:

Ukupna cijena bez PDV-a 114.000,00 KM
PDV 17% 19.380,00 KM
Ukupna cijena sa PDV-om 133.380,00 KM
Slovima: (stotridesettrihiljadetristoosamdeset i 00/100) KM

Član 3.
(Način plaćanja)

Plaćanje će se izvršiti na sljedeći način:

- plaćanje 90% iznosa iz člana 2. ovog Ugovora Naručilac će izvršiti u roku od 60 dana nakon 
realizacije poslova nabavke, izrade, isporuke i implementacije softverskog sistema 
elektronske pisarnice i nakon potpisivanja zapisnika o primopredaji iz člana 7. ovog 
Ugovora;

- preostali dio u iznosu od 10% Naručilac će platiti nakon isteka jednogodišnjeg garantnog 
perioda, u roku od 60 dana.

Uplata će biti izvršena na transakcijski račun Izvršioca broj: 1344601000197450 koji se vodi 
kod ASA Banka d.d. Sarajevo banke.

Član. 4.
(Rok izvršenja usluga)

Izvršilac se obavezuje da će navedene usluge iz člana 1. ovog Ugovora izvršiti u roku od 6 
(šest) mjeseci do maksimalno jedne godine od dana potpisivanja ovog Ugovora.

Clan 5.
(Obaveze Izvršioca)

Izvršilac se obavezuje:
• da uvede softverski sistem elektronske pisarnice u zvanični rad po sistemu “ključ u 

ruke”, na način da svi korisnici mogu koristiti sistem u punom kapacitetu i bez 
ikakvih ograničenja, te bez ikakvih dodatnih naknadnih troškova po bilo kom 
osnovu,a po tačkama 1.1. - 1.6. Obrasca za cijenu ponude - usluge;

• da predloži organizaciju projekta, način realizacije, vremenski plan po fazama i 
prioritetima, kontrolne tačke realizacije i dr.;

• da će u slučaju spriječenosti nekog od članova projektnog tima osigurati odgovarajuću 
zamjenu u skladu sa zahtjevima navedenim za kvalifikacije članova tehničkog 
osoblja u tenderskoj dokumentaciji;

• da pripremi vlastiti Plan upravljanja rizicima;
• da osigura Naručiocu punu autonomnost rada sistema u zatečenoj funkcionalnosti i 

za slučaj ukoliko se s njim ne zaključi ugovor o podršci, bez ikakvih skrivenih i 
naknadnih troškova;

• da osigura mogućnost adekvatnog odziva u roku od jedan (1) sat radi intervencije u 
prostorijama Ugovornog organa.

• da omogući pružanje podrške nakon isteka perioda garancije, u skladu s uslovima 
utvrđenim u tenderskoj dokumentaciji, pri čemu cijena na godišnjem nivou neće biti 
veća od 15% od vrijednosti isporučenog sistema, a koja se računa kao ugovorena 
vrijednost nabavke;

Član 6.
(Obaveze Naručioca)

Naručilac se obavezuje da obezbijedi:
a) Servere za smještaj aplikacije, baze podataka i dokumenata (jedan ili više virtualnih 

servera na platformi Hyper-V) sa instaliranim operativnim sistemom Windows Server 
ili Linux;

b) Radne stanice za korisnike sistema;
c) Namjenske personalni skenere;
d) Prostor za smještaj sigurnosne kopije podataka.

Član 7.
(Kvantitativni i kvalitativni prijem i prihvatanje)

Kao zvanična potvrda Naručioca o ispunjavanju ugovorenih obaveza sačinit će se zapisnik o 
kvantitativnom i kvalitativnom prijemu sačinjen i usaglašen između Izvršioca i Naručioca.

Član 8.
(Viša sila)

U slučaju da ugovorna strana ne bi mogla djelomično ili u potpunosti ispuniti svoje obaveze 
zbog više sile, dužna je o tome odmah pismeno obavijestiti drugu ugovornu stranu.
Viša sila su svi uzroci i događaji, na koje ugovorne stranke ne mogu uticati, nisu ih mogle 
predvidjeti niti spriječiti.
Ako viša sila traje duže vremena, pa je time otežano ili onemogućeno ispunjavanje ugovornih 
obaveza duže od 90 dana, svaka ugovorna strana može raskinuti ugovor.
Ugovorna strana koja snosi posljedice više sile, dužna je na zahtjev druge ugovorne strane 
dostaviti dokaz o tim posljedicama.

Clan 9.
(Garancija)

Izvršilac daje jednogodišnju garanciju daje softverski sistem elektronske pisarnice iz člana 1. 
ovog Ugovora u skladu sa ciljevima i zahtjevima postavljenim u tenderskoj dokumentaciji; 
Izvršilac garantuje daje autor ponuđenog softverskog rješenja odnosno daje ovlašteni partner 
za isporuku i implementaciju softverskog rješenja, ukoliko se radi o softveru čiji je autor 
druga firma;
Jednogodišnja garancija za ispravan i efikasan rad sistema, što podrazumijeva održavanje, 
korisničku i tehničku podršku u trajanju od jedne godine od datuma puštanja sistema u rad, 
po uslovima koji su navedeni u tenderskoj dokumentaciji.

Član 10.
(Povjerljivost podataka)

Sve informacije nastale na osnovu ovog Ugovora smatraju se poslovnom tajnom i ne smiju se 
davati trećoj strani bez odobrenja ugovornih strana;
Izvršilac se obavezuje da svojim ponašanjem i aktivnostima neće povrijediti tajnost podataka, 
poruka i dokumenata kojim raspolaže Naručilac.

Član 11.
(Zaštita prava)

Eventualne sporove koji nastanu u vezi interpretacije ili izvršenja ovog Ugovora, a koji se ne 
mogu sporazumno riješiti, rješavaće nadležni sud u Sarajevu;
Na sva prava i obaveze ugovornih strana koje nisu reguli sane ovim Ugovorom, primjenit će 
se odredbe zakona o obligacionim odnosima.

Clan 12.
(Prelazne i završne odredbe)

Ukoliko se jedna od ugovornih strana ne pridržava odredbi ovog Ugovora, druga ugovorna 
strana ima pravo na jednostrani raskid ovog Ugovora pisanim putem uz otkazni rok od 30 
(trideset) dana;
Izvršilac nema pravo da zapošljava, u svrhu izvršenja Ugovora o javnoj nabavci, fizička ili 
pravna lica koja su učestvovala u pripremi tenderske dokumentacije ili su bila u svojstvu 
člana ili stručnog lica koje je angažirala Komisija za nabavke, nadležna za dodjelu navedenog 
Ugovora o javnoj nabavci, najmanje šest mjeseci po zaključenju Ugovora.
Ovaj Ugovor stupa na snagu danom potpisivanja ugovornih strana.
Ovaj Ugovor je sastavljen u (4) četiri istovjetna primjerka od kojih svaka strana zadržava po 
(2) dva.
NARUČILAC: IZVRŠILAC:

ORKA d.0.0.

Broj: С/ ~ /]
Datum: 11.09.2018. godine

